
EDISI OKTOBER 2020 E-BULETIN ALUMNI UNIVERSITI KEBANGSAAN MALAYSIA



JEJAK ALUMNI BERSAMA YBHG. DATIN PADUKA ZALIZA ALIAS

Pada 10 Ogos 2020, Pusat Perhubungan Alumni UKM telah membuat lawatan ke GENIUS AULAD Corporate
Headquarters dengan tujuan untuk menemubual salah seorang alumni hebat UKM iaitu YBhg. Datin Paduka
Zaliza Alias (FPEND 1996). Beliau merupakan Ahli Lembaga Pengarah GAINS Education Group dan juga
Pengasas Genius Aulad, salah satu peneraju sektor pendidikan awal terkemuka di Malaysia. Pelbagai perkara
telah dibincangkan seperti pembinaan Kompleks Alumni dan kerjasama antara Genius Aulad dan Pusat

Perhubungan Alumni UKM di masa akan datang.

ZIARAH ALUMNI BERSAMA FAKULTI

Pusat Perhubungan Alumni UKM telah mula menggerakkan Program Ziarah Alumni iaitu satu inisiatif universiti
dalam menyantuni alumni yang kurang bernasib baik. Objektif program ini ialah untuk membantu alumni UKM
yang dalam kesusahan dan memerlukan bantuan. Pada 27 Julai 2020 (Isnin), Pusat Perhubungan Alumni
dengan kerjasama Fakulti Kejuruteraan dan Alam Bina telah menziarahi seorang alumni yang sedang sakit
kritikal dan kematian suami. Sumbangan juga turut diberikan kepada alumni berkenaan hasil kutipan dari
alumni, kakitangan FKAB dan Pusat Zakat UKM. Wakil daripada Pusat Zakat UKM juga turut hadir bersama bagi
melihat bantuan lain yang boleh disumbangkan kepada keluarga beliau.

ALUMNI DI FAKULTI

Program Bicara Alumni UKM-GSB: “Shaping Future Leaders” telah diadakan pada 8 September 2020 anjuran
UKM-Graduate School of Business dengan kerjasama Pusat Perhubungan Alumni UKM (ALUMNI-UKM).
Antara alumni yang hadir ialah Dr. Yap Hock Ann (GSB 2019), Pengarah Bahagian Reformasi Sektor Awam,
Unit Permodenan Tadbiran dan Perancangan Pengurusan Malaysia (MAMPU) dan Encik Muhamad Radzuan
Ab Rahman (GSB 2015), Timbalan Presiden Kanan, Bahagian Pengurusan Kredit, Bank Muamalat. Setiap
alumni diberi peluang untuk menceritakan tentang pengalaman kerjaya dan juga kenangan pahit manis

mereka ketika belajar di UKM dahulu.

JEJAK ALUMNI BERSAMA TUAN HAJI ANNAS AHMAD

Pada 10 September 2020, Pusat Perhubungan Alumni UKM telah membuat lawatan ke My-Sutera Sdn Bhd
dengan tujuan untuk menemubual salah seorang alumni hebat UKM iaitu Tuan Hj. Annas Ahmad (FUU
1996). Beliau merupakan Pengerusi My-Sutera Sdn Bhd. Beliau banyak berkongsi tentang sejarah hidup dan
cabaran-cabaran yang beliau tempuhi hingga beliau bergelar seorang usahawan yang berjaya kini. Beliau
turut berkongsi tentang pengalaman beliau ketika belajar di UKM. Kerjasama antara My-Sutera Sdn Bhd dan
UKM di masa akan datang juga turut dibincangkan.

KUNJUNGAN HORMAT PENGURUSAN TERTINGGI UKM DAN PUSAT PERHUBUNGAN
ALUMNI KE PEJABAT KETUA SETIAUSAHA NEGARA

Pada 29 September 2020 (Selasa), Pengurusan Tertinggi UKM dan Pusat Perhubungan Alumni UKM telah
mengadakan Kunjungan Hormat ke Pejabat Ketua Setiausaha Negara. Ketua Setiausaha Negara, YBhg. Tan Sri
Mohd Zuki Ali merupakan alumni UKM daripada Fakulti Ekonomi dan Pengurusan, tahun 1986. Turut hadir ialah
Naib Canselor UKM, YBhg. Prof. Dato’Ir. Dr. Mohd Hamdi Abd Shukor dan Timbalan Naib Canselor Jaringan
Industri, Alumni & Masyarakat UKM, Prof. Dato’ Dr. Imran Ho Abdullah. Pelbagai perkara telah dibincangkan
seperti pembangunan UKM di masa akan datang, Projek Pembinaan Kompleks Alumni, pewujudan Anugerah
Khas Pelajar, Majlis Santapan Diraja dan kerjasama alumni dengan UKM demi meningkatkan nama UKM di
peringkat antarabangsa.




JEJAK ALUMNI BERSAMA YB USTAZ DATO’ HAJI MOHD AMAR BIN HAJI ABDULLAH

Pada 1 September 2020 (Selasa), Pengarah Pusat Perhubungan Alumni UKM , Prof. Ir. Dr. Mohd Syuhaimi Bin
Ab Rahman telah membuat lawatan ke Pejabat Timbalan Menteri Besar Kelantan dengan tujuan untuk
mengunjungi salah seorang alumni hebat UKM iaitu YB Ustaz Dato' Haji Mohd Amar bin Haji Abdullah (FPI
1983). Beliau merupakan Timbalan Menteri Besar Kelantan. Pelbagai perkara dibincangkan antaranya
pembinaan Kompleks Alumni UKM dan program-program yang akan diadakan pada masa akan datang serta
kerjasama yang berpotensi dilakukan bersama.



JEJAK ALUMNI BERSAMA YBHG. DATO' IR. MUHAMAD GUNTOR MANSOR TOBENG

Lawatan Pusat Perhubungan Alumni UKM ke Gading Kencana Sdn Bhd pada 12 Oktober 2020 (Isnin) telah
diadakan untuk menemubual alumni hebat UKM iaitu Dato' Ir. Muhamad Guntor Mansor Tobeng (FKAB 1987),
Pengarah Urusan Gading Kencana Sdn Bhd. Beliau merupakan usahawan yang berjaya dalam perniagaan
perkhidmatan solar. Banyak perkara yang beliau kongsikan antaranya pengalaman hidup dan kerjaya beliau,
pengurusan ladang solar yang beliau bangunkan dan pengalaman beliau ketika di UKM. Antara yang
dibincangkan juga ialah potensi kerjasama penyelidikan yang boleh dilaksanakan terutamanya dengan Fakulti
Kejuruteraan dan Alam Bina dan sokongan terhadap Projek Pembinaan Kompleks Alumni.



SANTUNI ALUMNI UKM DI SABAH

Pada 8 Ogos 2020 (Sabtu), Pengarah Pusat Perhubungan Alumni UKM, Prof. Ir. Dr. Mohd Syuhaimi Bin Ab
Rahman telah membuat lawatan ke negeri Sabah dengan tujuan untuk menyantuni dan beramah mesra
bersama alumni UKM di Sabah. Pelbagai perkara dibincangkan antaranya tentang Kompleks Alumni UKM,
cadangan penganjuran Program Hi-Tea di Sabah dan program-program yang akan diadakan pada masa akan
datang. Semua alumni tersebut adalah merupakan wakil daripada Persatuan Alumni UKM Sabah/WP Labuan

(PERMIS).

Pada 30 Julai 2020 (Khamis), Pengarah Pusat Perhubungan Alumni UKM, Prof. Ir. Dr. Mohd Syuhaimi Bin Ab
Rahman juga telah membuat lawatan ke negeri Terengganu dengan tujuan untuk menyantuni dan beramah
mesra bersama alumni UKM di Terengganu. Bagi mengukuhkan ikatan antara universiti dan alumni UKM dari
Terengganu, satu Program Hi-Tea bakal diadakan dan salah satu agenda yang turut dibincangkan adalah
mengenai sokongan mereka terhadap pembinaan Kompleks Alumni dan kerjasama-kerjasama lain.

SANTUNI ALUMNI UKM DI UNIVERSITY MALAYSIA OF COMPUTER SCIENCE
& ENGINEERING (UNIMY)

Pengarah Pusat Perhubungan Alumni UKM, Prof. Ir. Dr. Mohd Syuhaimi Bin Ab Rahman telah membuat la-
watan ke University Malaysia of Computer Science & Engineering (UNIMY) pada 3 September 2020 (Rabu)
dengan tujuan untuk menyantuni dan beramah mesra bersama alumni UKM di sana. Pelbagai perkara
dibincangkan antaranya tentang pembinaan Kompleks Alumni UKM, dan program-program yang akan
diadakan pada masa akan datang.

JEJAK ALUMNI BERSAMA YB DATO' KAYA SETIA DATO' HAJI NAZRAN BIN MUHAMMAD

Pada 17 Mac 2020 (Selasa), Pengarah Pusat Perhubungan Alumni UKM, Prof. Ir. Dr. Mohd Syuhaimi Bin Ab
Rahman telah membuat lawatan ke Pejabat Setiausaha Kerajaan Negeri Kelantan dengan tujuan untuk
mengunjungi salah seorang alumni hebat UKM iaitu YB Dato' Kaya Setia Dato' Haji Nazran bin Muhammad
(FPI 1984). Beliau merupakan Setiausaha Kerajaan Negeri Kelantan. Antara perkara yang diutarakan dalam
perjumpaan ialah pembinaan Kompleks Alumni UKM, Majlis Makan Malam Alumni Negeri Kelantan dan
program-program yang akan diadakan pada masa akan datang serta kerjasama yang berpotensi dilakukan
bersama.



JEJAK ALUMNI BERSAMA TUAN HAJI MAZLI ZAKUAN MOHD NOOR

Pada 15 Mac 2020 (Ahad), Pengarah Pusat Perhubungan Alumni UKM, Prof. Ir. Dr. Mohd Syuhaimi Bin Ab
Rahman telah membuat lawatan ke negeri Terengganu dengan tujuan untuk mengunjungi salah seorang
alumni hebat UKM iaitu Tuan Haji Mazli Zakuan Mohd Noor (FKAB 1993). Beliau merupakan CEO Menteri Besar
Terengganu Incorporated. Beliau teruja dengan perbincangan mengenai pembinaan Kompleks Alumni UKM
dan program-program yang akan diadakan pada masa akan datang serta kerjasama yang berpotensi dilakukan
antara alumni dan UKM. Beliau turut mengimbas kembali pengalaman beliau ketika belajar di UKM.

ZIARAH ALUMNI BERSAMA FAKULTI

Pada 15 Oktober 2020 (Khamis), Timbalan Pengarah Pusat Perhubungan Alumni UKM, Dr. Lai Wei Sieng bersama
Timbalan Dekan Jaringan dan Penjanaan, Fakulti Pendidikan, Dr. Mohamed Yusoff Mohd Nor telahmenziarahi
alumni UKM yang kini menghidapi Kanser Limfoma tahap 3. Sumbangan ikhlas hasil kutipan dari kakitangan
Fakulti Pendidikan dan Pusat Perhubungan Alumni turut diberikan kepada alumni berkenaan. Program ini
merupakan satu inisiatif universiti dalam menyantuni alumni yang kurang bernasib baik.

PUSAT PERHUBUNGAN ALUMNI UKM (ALUMNI-UKM)



